
1. Կարևոր համարու՞մ եք անձի գեղագիտական դաստիարակությունը: 

 

 Բոլոր հարցվողները՝ 100%-ը, նշում են, որ 

կենսաբանության դասավանդման գործընթացում 

կարևորում են գեղագիտական դաստիարակության 

դերը և նշում հետևյալ պատճառները. 

 

 քանի որ դրանք հնարավորություն են տալիս նյութը ճիշտ ընկալել և 

հասկանալ, 

 քանի որ նպաստում է մարդու հուզազգացմունքային ոլորտի զարգացմանը, 

 նպաստում է գեղեցիկն ընկալելուն, զգալուն և գնահատելուն, 

 քանի որ հնարավորություն է տալիս ճանաչել բնությունն ու 

հասարակությունը, 

 քանի որ ձևավորում է գեղագիտական մշակույթ (ճաշակ, իդեալ, գեղեցիկը 

գնահատելու կարողություն և ներդաշնակություն): 

 

2. Ձեր կարծիքով ո՞ր տարիքից պետք է սկսել անձի գեղագիտական 

դաստիարակությունը: 

Հարցին ի պատասխան ուսուցիչները նշել են, որ.  

 Գրեթե բոլոր տարիքում էլ կարող ենք իրականացնել գեղագիտական 

դաստիարակություն և այն միշտ էլ  կարևոր է:  

  Գեղագիտական դաստիարակությունը պետք է սկսել բոլոր հասակներում, 

սակայն շուտ սկսելու դեպքում ավելի արդյունավետ է լինում: 

 Ծննդյան 1-ին օրվանից սկսած՝ օրորոցայինից մինչև սենյակի կահավորում, 

 Փոքր հասակից, երբ ձևավորվում է անհատականություն, մշակույթ, 

գեղեցիկն ու տգեղը տարբերելու, գնահատելու ունակություն: 

3. Դժվարությունների հանդիպու՞մ եք կենսաբանության դասերին 

գեղագիտական դաստիարակության իրականացման գործընթացում: 

 Հարցվողների 5%-ի կարծիքով գեղագիտական դաստիարակության 

զարգացման գործընթացում հանդիպում են դժվարությունների, 15%-ի 

կարծիքով՝ մասամբ են դժվարություններ նկատվում, իսկ 80%-ի կարծիքով 

այդ գործընթացում դժվարությունների չեն հանդիպում: 

 

4. Անձի ինչպիսի հատկանիշներ են ձևավորվում գեղագիտական 

դաստիարակության միջոցով: 

 

Բոլոր հարցվողների կարծիքով  գեղագիտական դաստիարակության զարգացումը  

կարևոր նշանակություն ունի անձի որակական հատկանիշների ձևավորման 

գործում, քանի որ. 

 նպաստում է դասի զարգացնող և կրթական նպատակների ավելի 

արդյունավետ իրականացմանը, ինչպես նաև անհատի ընդհանուր 

զարգացմանը, 

 դասն ընթանում է առավել հետաքրքիր, 

 ապահովում է հուզական զգացողություներ, որոնք ավելի մատչելի և 

պատկերավոր են դարձնում դասանյութը, 

 զարգացնում են բազմաբնույթ մտածողությունը, 

 ձևավորվում են մարդկային փոխհարաբերությունների կարգավորման 

հատկանիշներ, 

 բարոյականի, ինտելեկտուալի, գեղեցիկի, բարու փոխհարաբերություններ և 

հոգևոր աշխարհի լիակատար ներդաշնակություն, 

 երբ երեխան ներգրավվում է ակտիվ ստեղծագործական գործունեության 

մեջ, սովորում է սեփական  ձեռքերով ստեղծել գեղեցիկը: 

Այո Մասամբ Ոչ

5% 15%

80%

5. Ձեր կարծիքով ի՞նչն է ազդում անձի գեղագիտական 

դաստիարակության վրա: 

 կարելը, հեքիաթներ հորինելը, պլաստիլինից քանդակելը, պարելը, երգելը, 

բանաստեղծութթյուններ արտասանելը, 

 Երբ ուսուցչի կողմից կազմակերպվում են թատերական ներկայացումեր, 

համերգներ, ցուցահանդեսներ, դրանք անպայման ազդում են անձի  

դաստիարակության վրա, 

 Առաջինն ազդում է ժառանգականության գործոնը, ընտանիքի բարոյական 

վիճակը, հաճախակի կազմակերպվող միջոցառումները, ժամանցի վայրերը և 

ուսուցիչը: 

 

 

 

 


